
GOUVÈNÈ CUOMO ANONSE $12 MILYON POU RESTORE OTOWOUT  WHITEFACE MOUNTAIN 

VETERANS MEMORIAL  

 

Governor Andrew M. Cuomo jodia te anonse $12 milyon nan finansman eta pou pèmèt reparasyon vital 

ansanm avèk wit kilomèt otowout Whiteface Mountain Veterans’ Memorial , nan Wilmington, New York.  

 

“Otowout  Whiteface Mountain Veterans Memorial atire touris,  siklis, randonè, ak touris toupatou nan 

mond lan pou travèse ak  pwofite de bèl panorama sa,” Gouvènè Cuomo te deklare. “Pandan twò lontan 

otowout la te nan yon eta delabreman, sa te koze enkonvenyan grav pou otomobilis yo ak siklis yo, epi 

jodia eta kontan pou l entèveni ak pou li bay yon finansman endispansab kidonk reparasyon enpòtan yo 

kapab fèt pou restore bèl wout sa a.   Nò peyi a se reyèlman youn nan pi b bèl kote pitorès ak espesyal 

nan planèt la, epi jodia eta ap kontinye sipòte rejyon an ak ede trase antouzyas touris andedan ak deyò 

pou vin eksperimante tout sa Adirondacks gen pou ofri.” 

 

Louvri nan mitan mwa Me jiska mitan Oktòb chak ane, otowout la se yon atraksyon nan pati nò peyi a, 

gen plis pase 28.500 machin vi vwayaje nan zòn nan ak plizyè siklis ak randonè ki travèse wit kilomèt zòn 

panoramik la a  4.867 a pye nan wo somè de mòn Whiteface. Nan Oktòb 2008, konplèks la te liste nan 

Rejis Nasyonal pami plas istorik yo.    

 

Depi ouvèti l nan 1935, otowout la ak estrikti an wòch chato a, somè bilding lan ak wout yo te andire 

glisman, gwo lapli ak tranblemantè, anplis de klima move tan rejyon an,  van vyolan ak  kondisyon glase.   

Sifas wout la te gen monte desann epi li te fann, epi sistèm drenaj demonde a te lakoz kondisyon yo te 

deteryore nan yon vitès rapid. Otowout la pa t refèt depi nan kòmansman 1960 yo.  

 

Devlopman Otorite  Olenpik Rejyonal (ORDA), ki gen kontwòl otowout yo, pa t anmezi pou akeri resous 

nesesè pou antreprann reparasyon konplè yo.   Avèk anons Gouvènè a jodia, $12 milyon nan finansman 

eta pral bay pou restore ak repare wout la ansanm avèk pwojè pou repare chato a, elevatè a ak kay pou 

otomobilis yo peye taks.   Finansman eta pral soti nan NY Works, pwogram enfrastrikti Gouvènè a ki se 

pou rebati wout yo, pon, ak pak nan tout eta.   

Enfòmasyon sou otowout Whiteface Mountain Veterans Memorial  

 

Dedye a Veteran yo nan 1yè Gè Mondyal, pa Gouvènè New York Governor Franklin D. Roosevelt, 

konstriksyon otowout la te kòmanse nan 1929. Li te koute $1,2-milyon pou konstri, Otowout la te louvri 

nan dat 14 Septanm 1935, pa Roosevelt, ki te Prezidan Etazini nan epòk la. Anplis de otowout la poukont 

li, konplèks la gen ladann yon kay pou kolekte taks sou machin yo, yon chato an wòch ak ekstremite 

siperyè otowout la, ak yon kay somè an wòch avèk yon elevatè sou tèt mòn nan.    

 

Nan 1985, Gouvènè  Mario Cuomo te re-dedikase Otowout la pou Veteran ki te patisipe nan tout gè yo. 

Jodia, ou ka jwenn plak monte nan bò Nò Chato Whiteface. 

 

Senatè Betty Little te deklare, “Kondisyon wout ak pon nou yo se pa sèlman sou kesyon sekirite, men 

egalman se estetik pou yon rejyon ki depann grandman sou touris.   Nou vle vizitè, keseswa se premye 

fwa yo vini la oswa 100yèm fwa, pou yo anmezi pou apresye bote rejyon  ak konfyans nan wout la kote y 

ap vwayaje ansekirite.   Otowout Whiteface Mountain Veterans’ Memorial  te bezwen atansyon serye 

pandan yon long peryòd.   Mwen rekonesan a Gouvènè Cuomo paske li fè de rekonstriksyon sa yon 

priyorite.   Anonse angajman finansye eta mwa sa a se sètènman yon rekonesans opòten pou sèvis 

veteran yo.” 

 

Manm Asanble Dan Stec te deklare, “Se yon onè pou m patisipe nan anons jodia.  Reparasyon gran wout 

istorik sa pral pèmèt opòtionite kontinyasyon pou vizitè yo jwi panorama espektakilè sa a ansanm avèk 

bilding istorik yo ki te konstwi pou onore sèvis ak sakrifis veteran nou yo.   Mwen vle remèsye Gouvènè a 

pou vizyon ekstraòdinè li ak enpak pozitif sa pral genyen sou touris pou pati nò rejyon an.” 

 

Sipèvizè Jay Town ak Prezidan Konsèy Lejislasyon Rejyon  Essex  Randy Douglas te deklare, “Angajman 

eta pou l fè gwo envestisman sa a nan otowout  Whiteface Veteran Memorial se gwo nouvèl pou 

kominote nou an. Otowout la se te yon aliman debaz nan Nò rejyon pou plizyè dekad, bay otomobilis yo 

pi bèl panorama nan Nòdès la, epi nou te kontan ke Gouvènè Cuomo te mete aksan sou finansman 

esansyèl sa a pou restore otowout la pou plis pase dimil chofè ki itilize l chak ane.” 

 

Pat Barrett, Prezidan, New York State Olympic Regional Development Authority (ORDA), te deklare, 

“Otowout la gen yon gwo enpak ekonomik sou rejyon an. Menm jodia, Otowout la kontinye akonpli rèv 

Roosevelt pou bay moun tout laj ak kapasite opòtinite pou eksperimante vizyon inik nan Pak  Adirondack 

ak odela.” 

 

Sipèvizè Vilaj  Wilmington Randy Preston te deklare, “Li enteresan ke Gouvènè Cuomo rekonèt enpòtans 

otowout Whiteface Veterans' Memorial a Wilmington ak tout rejyon nou an.  Mwen gen konfyans ke 

travay ki pral fèt la pral kanpe pou yon peryòd tan long ak atire menm plis vizitè a bèl resous sa a ak pou 

gade esplandè natirèl la nan Pak  Adirondack.” 

 

Ko-prezidan NCREDC ak Prezidan Chanm Komès nan Nò peyi a  Garry Douglas te deklare, “Envestisman 

Eta New York State nan rejyon Nò peyi a se bèl destinasyon pou touris yo  – Whiteface Mountain ak 

Otowout Veterans’ Memorial li a – klèman demontre angajman kontinyèl Gouvènè a pou sipòte endistri 

touris la toupatou nan eta  New York ak konplimante estrateji Konsèy Devlopman Ekonomik Rejyon Nò 

pou divèsifye rekreyasyon-touris ki baze sou kominote pou grandi ekonomi an.   Repare Otowout 

Veterans' Memorial la pral asire  vizitè ak amatè lanati pral kontinye retounen nan  Whiteface ane apre 

ane ak fè yon enpak enpòtan sou ekonomi  Adirondack ak odela.” 

 

Ko-Prezidan NCREDC ak Prezidan Clarkson Inivèsite Tony Collins te deklare, “Envestisman eta New York  

nan otowout  Veterans' Memorial revigore somè Mòn Whiteface kòm yon destinasyon avèk yon aksè 

inik ak imansite esplandè Pak  Adirondack pou vizitè ansanm avèk rezidan yo.   Li egalman renouvle 

angajman nou pou onore veteran nou yo ak reflete rekonesans pou fi ak gason ki te sèvi peyi nou atravè 

sèvis militè yo nan tout mond lan.”  

 

Vis Prezidan,  Adirondack Nature Conservancy/Adirondack Land Trust Timothy Barnett te deklare, 

“Otowout Whiteface bay yon opòtinite inik pou moun keseswa yo se vizitè oswa rezidan, jèn oswa 

granmoun, valid oswa andikape pou dekouvri majeste wo somè  Adirondacks. Mwen te vwayaje nan 

otowout  Whiteface tout lavi m, sou ski, kouri nan kous wout Whiteface ak menm sou chèz woulan apre 

yon aksidan.   Wout la kounye a nan yon move kondisyon ke si yon  pasaje ap monte sou yon chèz 

woulan, sa pral yon eksperyans ki reyèlman enkonfòtab.   Angajman Gouvènè Cuomo pou restore 

otowout Whiteface pral bay pi bon aksè pou moun tout laj ak tout kapasite.” 

